
M w e n  F O N G !  
 
 
Jan 8:31-33 HCV 
31 ¶ Jezi di jwif ki te kwè nan li yo: Si nou kenbe pawòl mwen yo nan kè nou, nou se disip 
mwen vre.  32 N'a konnen verite a, lè sa a verite a va ban nou libète nou.  33 Yo di li: Nou se pitit 
pitit Abraram. Nou pa janm esklav pesonn. Ki jan ou ka fè di nou: N'a gen libète nou? 
 
 
Sòm 119:95-97 HCV 
95 ¶ Yon bann mechan ap veye pou yo touye m'. Men mwen menm, m'ap veye pou m' mache 
dapre prensip ou yo. 96 ¶ Mwen wè tou sa ki bon sou latè la pou yon ti tan. Men, kòmandman 
ou yo la pou tout tan. 97 ¶ Ala renmen mwen renmen lalwa ou la! Se tout lajounen m'ap kalkile 
sou li. 
 
 
Sòm 31:24 HCV 
Nou tout ki met espwa nou nan Seyè a, pran kouraj, kenbe fèm. 
 
 
Pwovèb 24:3 HCV 
¶ Bon konprann ap fè kay ou kanpe. Bon konesans ap fè l' kanpe fèm. 
 
 
Jozye 1:9 HCV 
Chonje lòd mwen te ba ou! Mete gason sou ou! Pa janm dekouraje! Ou pa bezwen tranble, ou 
pa bezwen pè, paske Seyè a, Bondye ou la, ap toujou kanpe la avèk ou kote ou pase. 
 
 
1 Korint 1:7-9 HCV 
7 Se sak fè, nou pa manke anyen nan kado Bondye bay yo, pandan n'ap tann jou lè Jezikri, Seyè 
nou an, pral parèt la. 8 Bondye va kenbe nou fèm jouk sa kaba. Konsa, yo p'ap jwenn anyen 
pou repwoche nou lè jou Jezikri, Seyè nou an, va rive. 9 Bondye ki rele nou pou nou ka viv 
ansanm ak Pitit li, Jezikri, Seyè nou an, ap toujou kenbe pawòl li. 
 
 
1 Korint 15:57-58 HCV 
57 Men, ann di Bondye mèsi, li menm ki fè nou genyen batay la sou lanmò gremesi Jezikri, Seyè 
nou an! 58 ¶ Konsa, frè m' yo, kenbe fèm, pa brannen. Se pou n' toujou pi cho nan travay Seyè 
a, paske nou konnen travay n'ap fè pandan n'ap viv ansanm ak Seyè a p'ap janm pèdi. 
 
 



 
1 Korint 16:13 HCV 
¶ Pa bliye kò nou. Kenbe fèm nan konfyans nou. Mete kouraj sou nou. Pa moutre nou fèb. 
 
 
Efèz 6:10 HCV 
¶ Pou fini, chache fòs nou nan lavi n'ap mennen ansanm ak Seyè a ak nan gwo pouvwa li. 
 
 
2 Timote 2:1 HCV 
¶ Ou menm, pitit mwen, pran fòs kouraj nan favè nou resevwa nan lavi n'ap mennen ansanm 
ak Jezikri a. 


